
	ՀՀ վարչապետի ս.թ. հունիսի 21-ի թիվ 02/16.2/19844-2022 հանձնարարականի կատարման կապակցությամբ, Հայաստանի Հանրապետության հարկային օրենսգրքում փոփոխություններ կատարելու մասին, Կազմակերպությունների և անհատ ձեռնարկատերերի կողմից ներմուծվող՝ ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» օրենքում փոփոխություն կատարելու մասին և Շահումով խաղերի, ինտերնետ շահումով խաղերի և խաղատների մասին» օրենքում լրացում և փոփոխություն կատարելու մասին ՀՀ օրենքների նախագծերի վերաբերյալ հայտնում ենք հետևյալը: 
Շահումով խաղերի, ինտերնետ շահումով խաղերի և խաղատների մասին» օրենքում լրացում և փոփոխություն կատարելու մասին ՀՀ օրենքի նախագծի (այսուհետ՝ Նախագիծ) հիմնավորման համաձայն` «Շահումով խաղերի, ինտերնետ շահումով խաղերի և խաղատների մասին» ՀՀ օրենքում (այսուհետ՝ Օրենք) 2022 թվականի մայիսի 25-ին իրականացված փոփոխություններով շահումով խաղերի կազմակերպիչների համար սահմանվեց պարտավորություն՝ խաղասրահում խաղանիշերի (ժետոնների) փոխանակումն իրականացնել միայն անկանխիկ եղանակով։ Նույն օրենքով, Օրենքի խախտումների համար կիրառվող պատասխանատվության միջոցները սահմանող հոդվածով ստացվել է, որ խաղանիշների փոխանակումն անկանխիկ եղանակով չիրականացվելու դեպքում պատասխանատվության միջոցը կիրառվում է «Արժութային կարգավորման և արժութային վերահսկողության մասին» ՀՀ օրենքի համաձայն: Մինչդեռ «Արժութային կարգավորման և արժութային վերահսկողության մասին» ՀՀ օրենքի համաձայն՝ պատասխանատվությունը հնարավոր է կիրառել միայն վերաբերելի մասով, իսկ խաղանիշերի (ժետոնների) փոխանակումը կանխիկ եղանակով իրականացնելու դեպքում, ըստ էության, պատասխանատվության միջոց սահմանված չէ։ Նախագծով առաջարկվում է նշված խախտման համար՝ որպես պատասխանատվության միջոց, սահմանել տուգանք` խախտման յուրաքանչյուր դեպքի համար` երկու հարյուր հազար դրամի չափով:
Օրենքի 2022 թվականի մայիսի 25-ին իրականացված փոփոխություններով ինտերնետ շահումով խաղերի կազմակերպիչների համար նույնպես սահմանվեց պարտավորություն՝ խաղասրահում խաղանիշերի (ժետոնների) փոխանակումն իրականացնել միայն անկանխիկ եղանակով (համապատասխան փոփոխություններ են կատարվել Օրենքի 6-րդ հոդվածի 2.1-ին մասի «զ1» և «զ2» կետերում)։ Նշված կետերի պահանջների խախտման համար Օրենքով արդեն իսկ որպես պատասխանատվության միջոց սահմանված էր տուգանք` խախտման յուրաքանչյուր դեպքի համար` երկու հարյուր հազար դրամի չափով:
Օրենքի 6-րդ հոդվածը լրացվել է 2.2-րդ մասով հետևյալ բովանդակությամբ. Օրենքով սահմանված անկանխիկ գործարքները պետք է իրականացվեն միայն բանկային հաշիվների կամ քարտերի միջոցով (ուժի մեջ է մտնելու 6 ամիս հետո), նշված պահանջի խախտման դեպքում պատասխանատվության միջոց սահմանված չէ:
«Վիճակախաղերի մասին» ՀՀ օրենքում 2022 թվականի մայիսի 25-ին իրականացված փոփոխություններով  արգելվում է տոտալիզատորի մասնակիցների հաշիվներին դրամական միջոցներ մուտքագրել և ելքագրել կանխիկ եղանակով: Նշված հաշիվները համալրվում են, և հաշիվներից գումարը ելքագրվում է միայն անկանխիկ եղանակով: Անմիջականորեն (խաղասրահի միջոցով) խաղացողների կողմից կատարվող խաղադրույքների կատարումը կամ կազմակերպիչների կողմից խաղացողներին տրված անհատական խաղային քարտերին դրամական միջոցների համալրումն իրականացվում է անկանխիկ եղանակով (համապատասխան փոփոխություններ են կատարվել «Վիճակախաղերի մասին» ՀՀ օրենքի 5.2-րդ հոդվածի 2-րդ մասում և օրենքը լրացվել է նոր՝ 4-րդ մասով, որի համաձայն նույն օրենքով սահմանված անկանխիկ գործարքները պետք է իրականացվեն միայն բանկային հաշիվների կամ քարտերի միջոցով (ուժի մեջ է մտնելու 6 ամիս հետո)։ Գործող օրենքի 15-րդ հոդվածի 1-ին մասի «զ1» ենթակետի համաձայն՝ 5.2-րդ հոդվածի 2-րդ մասով սահմանված պահանջի խախտման համար որպես պատասխանատվության միջոց՝ սահմանված է կասեցում, իսկ 5.2-րդ հոդվածի 4-րդ մասով սահմանված պահանջի խախտման դեպքում պատասխանատվության միջոց սահմանված չէ:
Հաշվի առնելով վերոգրյալը՝ գտնում ենք, որ անհրաժեշտ է Նախագիծը վերանայել և խմբագրել` ելնելով հետևյալ նկատառումներից.
1. Վարչական պատասխանատվությունը, որպես իրավախախտի նկատմամբ ներգործության միջոց, ունի իրավախախտի վարքագիծը փոխելու, ինչպես նաև վարչական իրավախախտումները կանխելու նպատակ: Այդ նպատակներին հասնելու համար անհրաժեշտ է, որ վարչական պատասխանատվության միջոցը բխի համաչափության սահմանադրական սկզբունքի էությունից, այսինքն՝ լինի բավարար և համաչափ՝ իր նպատակին ծառայելու համար: Նշվածից ելնելով՝ գտնում ենք, որ ցանկացած հակաիրավական արարքի համար պատասխանատվության միջոց ու չափ նախատեսելիս նախ և առաջ անհրաժեշտ է համոզվել, որ դրանք հնարավորություն են տալու հասնել վարչական պատասխանատվության նպատակների իրականացմանը: Տուգանքի չափը սահմանելիս անհրաժեշտ է նկատի ունենալ նաև հնարավոր ռիսկերը (օրինակ՝ 50 մլն. դրամ շահումը տրամադրվել է կանխիկ եղանակով, համապատասխան տուգանքը՝ 200 հազար դրամ): Նման պատասխանատվության սահմանումը խնդրահարույց է նաև այն տեսակետից, որ չի տրվում հանձնարարական խախտումը վերացնելու պահանջով: 
2. Նույն խախտման համար «Շահումով խաղերի, ինտերնետ շահումով խաղերի և խաղատների մասին» ՀՀ օրենքով սահմանված է տուգանք, իսկ «Վիճակախաղերի մասին» ՀՀ օրենքով՝ կասեցում: Այստեղ միասնական մոտեցում չի ցուցաբերվել խաղային ոլորտի գործունեության և վերահսկողության նկատմամբ, և հետևաբար, անհրաժեշտ է նույն խախտումների համար սահմանել հավասարազոր և ներազդող պատասխանատվության միջոցներ:
3. Հաշվի առնելով այն, որ Օրենքում կատարված համապատասխան փոփոխությունների և լրացումների արդյունքում սահմանվել է անկանխիկ գործարքներին վերաբերող նաև այլ դրույթ (Օրենքի 6-րդ հոդվածի 2.2-րդ մասով՝ անկանխիկ գործարքները պետք է իրականացվեն միայն բանկային հաշիվների կամ քարտերի միջոցով), որի խախտման համար պատասխանատվության միջոց նախատեսված չէ՝ անհրաժեշտ է Նախագծով նախատեսել նաև այդ պատասխանատվության միջոցի սահմանումը: Նշվածը վերաբերում է նաև «Վիճակախաղերի մասին» ՀՀ օրենքին:
Միաժամանակ, հայտնում ենք, որ Կազմակերպությունների և անհատ ձեռնարկատերերի կողմից ներմուծվող՝ ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» օրենքում փոփոխություն կատարելու մասին և Հայաստանի Հանրապետության հարկային օրենսգրքում փոփոխություններ կատարելու մասին ՀՀ օրենքների նախագծերի վերաբերյալ դիտողություններ և առաջարկություններ չկան: 

	Չի ընդունվել:
     Հաշվի առնելով նախագծի ընդունման հրատապությունը և այն հանգամանքը, որ  նախագիծը ուղղված է բացառապես օրենսդրական բացի խնդրի լուծմանը, գտնում ենք, որ այս փուլում նախագծի փոփոխումը նպատակահարմար չէ: 
Ինչ վերաբերում է ոլորտին առչվող ներկայացված փոփոխություններին, այդ թվում՝ սույն թվականի դեկտեմբերին ուժի մեջ մտնելու մասով կարգավորումներին, ապա հայտնում ենք, որ այդ մասով փոփոխությունները նպատակահարմար է իրականացնել ոչ հրատապ ռեժիմով, օրենքում առկա մյուս խնդիրների հետ համադրելու միջոցով։ 





























































































































	2.  ՀՀ արդարադատության նախարարություն
	22.06.2022թ. 

	
	N  01/27.1/27306-2022

	«Հայաստանի Հանրապետության հարկային օրենսգրքում փոփոխություններ կատարելու մասին», ««Կազմակերպությունների և անհատ ձեռնարկատերերի կողմից ներմուծվող՝ ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» օրենքում փոփոխություն կատարելու մասին», ««Շահումով խաղերի, ինտերնետ շահումով խաղերի և խաղատների մասին» օրենքում լրացում և փոփոխություն կատարելու մասին» օրենքների նախագծերի վերաբերյալ հայտնում ենք հետևյալը.
1. «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի (այսուհետ՝ Նախագիծ 1) 1-ին հոդվածով նախատեսվում է Հայաստանի Հանրապետության հարկային օրենսգրքի (այսուհետ՝ Հարկային օրենսգիրք) 343-րդ հոդվածի 5-րդ մասի 4.1-րդ կետը շարադրել նոր խմբագրությամբ, որի արդյունքում 343-րդ հոդվածի 5-րդ մասը կստանա հետևյալ տեսքը.
Հարկային ուսումնասիրությունների արդյունքում հարկային պարտավորություններ չեն առաջանում, բացառությամբ հետևյալ դեպքերի.
(…) 4.1) հսկիչ գնման արդյունքում` «Անկանխիկ գործառնությունների մասին» Հայաստանի Հանրապետության օրենքով սահմանված դեպքերում ու կարգով վճարային քարտերով անկանխիկ վճարումներ չընդունելու կամ նման հնարավորություն չունենալու կամ կանխիկ դրամով գումարի ընդունման սահմանափակումները չպահպանելու խախտումներ հայտնաբերելու դեպքում:
Այսպիսով, «Անկանխիկ գործառնությունների մասին» օրենքի 9-րդ հոդվածի 1-ին մասի համաձայն՝ Հայաստանի Հանրապետության հարկային օրենսգրքով սահմանված՝ հսկիչ դրամարկղային մեքենաներ կիրառելու պարտավորություն ունեցող, ինչպես նաև օդային տրանսպորտով կատարվող ուղևորափոխադրումների տոմսերի վաճառք իրականացնող սուբյեկտները պետք է ունենան և հաճախորդի ցանկությամբ ապահովեն վճարային քարտերի, վճարային տեխնոլոգիաների հիման վրա կիրառվող այլ վճարային գործիքների միջոցով վճարման ընդունում, բացառությամբ կրպակների։ 
«Անկանխիկ գործառնությունների մասին» օրենքի 9-րդ հոդվածի 3-րդ մասի համաձայն՝ վճարային քարտեր կամ վճարային տեխնոլոգիաների հիման վրա կիրառվող այլ վճարային գործիքներ ընդունող սարքերի անսարքության դեպքում երկու աշխատանքային օրվա ընթացքում, եթե այլ սեղմ ժամկետներ նախատեսված չեն Կենտրոնական բանկի նորմատիվ իրավական ակտերով, ապա սույն հոդվածի 1-ին և 2-րդ մասերում նշված սուբյեկտները պարտավոր են վերանորոգել կամ փոխարինել տվյալ սարքը։ Եթե վճարային քարտերով կամ վճարային տեխնոլոգիաների հիման վրա կիրառվող այլ վճարային գործիքներով վճարման ընդունումն իրականացվում է հսկիչ դրամարկղային մեքենաներ կիրառելու միջոցով, ապա դրանց անսարքության դեպքում սույն հոդվածի 1-ին և 2-րդ մասերում նշված սուբյեկտները պետք է առաջնորդվեն Կառավարության որոշմամբ հաստատված կանոններով։
Այսպիսով, հասկանալի չէ, թե ինչ է նշանակում «վճարային քարտերով անկանխիկ վճարումներ ընդունելու հնարավորություն չունենալը»: Ինչպես նաև, բացահայտված չէ, թե ինչի հետևանքով վճարային քարտերով անկանխիկ վճարումներ չընդունելը կամ նման հնարավորություն չունենալը կարող է լինել բացառություն (հարգելի): Ավելին, առաջարկվող կարգավորման պարագայում պարտավոր սուբյեկտի համար առաջանալու է հարկային պարտավորություն նույնիսկ այն պարագայում, երբ վճարային քարտերով անկանխիկ վճարումներ չընդունելը կամ նման հնարավորություն չունենալը պայմանավորված է տեխնիկական խնդիրներով (օրինակ՝ ինտերնետի կորուստը, հոսանքի անջատումը և այլն):
Վերը նշվածով պայմանավորված` խնդրահարույց կլինեն այն իրավիճակները, որոնք կարող են ստեղծվել այն դեպքում, երբ վճարային քարտերի անսարքության պատճառով պարտականություն ունեցող սուբյեկտը վճարային քարտերով անկանխիկ վճարումներ չընդունի կամ նման հնարավորություն չունենա: Նախագիծ 1-ի 1-ին հոդվածով առաջարկվող կարգավորումը հարկավոր է համապատասխանեցնել «Անկանխիկ գործառնությունների մասին» օրենքի 9-րդ հոդվածի 3-րդ մասի տրամաբանությանը:
Այլ կերպ, չպետք է առաջանա հարկային պարտավորություն, եթե պարտավոր սուբյեկտը վճարային քարտերով անկանխիկ վճարումներ չի ընդունել կամ հնարավորություն չի ունեցել ընդունելու տեխնիկական խոչընդոտների պատճառով:
Սույն դիտողությունը վերաբերում է նաև Նախագիծ 1-ի մյուս հոդվածներում առկա նույնաբովանդակ կարգավորումներին:
     Ինչպես նաև, հարկ ենք համարում նշել, որ վերոնշյալ 343-րդ հոդվածի 5-րդ մասի  4.1-րդ կետը լրացվել է 2022 թվականի հունվարի 18-ին ընդունված «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՕ-20-Ն օրենքի 1-ին հոդվածով (ուժի մեջ կմտնի 2022 թվականի հուլիսի 1-ից) և սույն Նախագիծ 1-ով առաջարկվող փոփոխությունն, ըստ էության, վերաբերում են դրան:
Հետևաբար, առաջարկում ենք Նախագիծ 1-ի 1-ին հոդվածով առաջարկվող փոփոխությունը կատարել «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՕ-20-Ն օրենքում կամ էլ համապատասխան ինկորպորացումից հետո հիմնական իրավական ակտում՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 6-րդ մասի դրույթները, այն է՝ փոփոխություն կամ լրացում կարող է կատարվել նաև սահմանված կարգով պաշտոնապես հրապարակված, սակայն ուժի մեջ չմտած նորմատիվ իրավական ակտում կամ դրա ուժի մեջ չմտած մասում, իսկ այն դեպքում, երբ ակտն արդեն ինկորպորացվել է, ապա հիմնական նորմատիվ իրավական ակտում:
Սույն դիտողությունը վերաբերում է նաև Նախագիծ 1-ի մյուս հոդվածներում առկա համանման կարգավորումներին:
3. Նախագիծ 1-ի 3-րդ հոդվածով առաջարկվող փոփոխության ընդունման և ինկորպորացման դեպքում Հարկային օրենսգրքի 350-րդ հոդվածի 1-ին մասը կստանա հետևյալ տեսքը.
Հարկային մարմինը հարկային հսկողություն իրականացնելիս օգտագործում է հարկային մարմնին տրամադրված կամ հարկային մարմնի կողմից ստացված, այդ թվում՝ հրապարակային աղբյուրներում (համացանցում) կամ ինքնաշխատ տեղեկատվական բազաներում առկա, ինչպես նաև հարկ վճարողների կողմից իրենց կամ այլ հարկ վճարողների վերաբերյալ իրենց մոտ առկա կամ պահվող՝ հարկերի հաշվարկմանն առնչվող գործարքների, Կառավարության սահմանած ցանկում ընդգրկված և Կառավարության սահմանած կարգով ներկայացվող ապրանքների, ծառայությունների, աշխատանքների ծավալների, դրանց տեղաշարժի, իրացման փաստացի գների, իրենց կողմից և իրենց հաշվին վճարված եկամուտների, պահված հարկերի, գույքի կամ եկամուտների, հարկման նպատակով անհրաժեշտ այլ տվյալների վերաբերյալ տեղեկությունները, այդ թվում՝ երրորդ անձից ստացված տեղեկությունները, վարչական կամ քրեական վարույթում կամ օպերատիվ հետախուզական գործունեության ընթացքում կամ արդյունքում որպես ապացույց գնահատվող գործում առկա բացատրությունները, ցուցմունքները, փորձագիտական եզրակացությունները, փաստաթղթերը, նյութերը, իրերը, ինչպես նաև այն հանգամանքները, որոնք իր հայեցողությամբ հարկային մարմինը պիտանի և անհրաժեշտ է համարում գործի փաստական հանգամանքների բացահայտման և գնահատման համար:
Հետևաբար, հաշվի առնելով վերոգրյալը, Նախագիծ 1-ում անհրաժեշտ է նախատեսել անցումային դրույթներ, որոնցում կսահմանվի Հայաստանի Հանրապետության կառավարության կողմից ընդունման ենթակա իրավական ակտը և դրա ընդունման ժամկետը՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջները, որոնց համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև ենթաօրենսդրական նորմատիվ իրավական ակտի ընդունման նախատեսվող ժամկետը:
4. Նախագիծ 1-ի 4-րդ հոդվածով նախատեսվում է Հարկային օրենսգրքի 419-րդ հոդվածի 9-րդ մասը շարադրել նոր խմբագրությամբ, որով, ըստ էության, նախատեսվում է խախտման արձանագրման դեպքում տուգանքի չափի մեծացում. այսինքն՝ նախատեսվում է ավելի խիստ, անձանց իրավական վիճակը վատթարացնող կարգավորումներ, քան սահմանված է 2022 թվականի հունվարի 18-ին ընդունված «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՕ-20-Ն օրենքի 5-րդ հոդվածում: Մինչդեռ, Նախագծին կից ներկայացված հիմնավորման (այսուհետ՝ Հիմնավորում) մեջ առկա չեն տուգանքի չափերը բարձրացնելու կարգավորումներ նախատեսելու անհրաժեշտությունն ու նպատակահարմարությունը պատճառաբանող փաստարկներ:
Հետևաբար, Հիմնավորումն անհրաժեշտ է լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասին համապատասխան, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Վերոգրյալով պայմանավորված՝ առաջարկում ենք վերանայել նաև Նախագիծ 1-ի     5-րդ հոդվածով սահմանվող օրենքի ուժի մեջ մտնելու ժամկետը՝ հաշվի առնելով «Նորմատիվ իրավական ակտերի մասին» 23-րդ հոդվածի 2-չդ մասի դրույթները, այն է՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
5. ««Կազմակերպությունների և անհատ ձեռնարկատերերի կողմից ներմուծվող՝ ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» օրենքում փոփոխություն կատարելու մասին» օրենքի նախագծի (այսուհետ՝ Նախագիծ 2) 1-ին հոդվածով նախատեսվում է «Կազմակերպությունների և անհատ ձեռնարկատերերի կողմից ներմուծվող՝ ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» օրենքի (այսուհետ՝ Օրենք)    1-ին հոդվածի ցանկում կատարել փոփոխություններ և դրանից հանել 8802, 8803, 8804 00 000 0 ապրանքային խմբում նախատեսված ապրանքները, որովհետև դրանց մասով նախատեսված ներմուծման արտոնությունը գործում էր մինչև 2019 թվականի ավարտը:
Այս առումով, հարկ են համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 37-րդ հոդվածի 2-րդ մասի համաձայն՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:
Իսկ նույն օրենքի 36-րդ հոդվածի 6-րդ մասի համաձայն՝ սույն օրենքով նախատեսված` նորմատիվ իրավական ակտերի գործողությունը դադարեցնելու վերաբերյալ կանոնները կիրառվում են նաև դրանց մասերի գործողությունների դադարեցման ժամանակ: 
Հետևաբար, հաշվի առնելով վերոգրյալը, Նախագիծ 2-ից անհրաժեշտ է հանել դրա    1-ին հոդվածով սահմանվող կարգավորումը՝ նկատի ունենալով, որ 2019 թվականի ավարտով ինքնաշխատ կերպով վերացել է նաև 8802, 8803, 8804 00 000 0 ապրանքային խմբում նախատեսված ապրանքների մասով ներմուծման արտոնությունը:
6. Նախագիծ 2-ի 2-րդ հոդվածի համաձայն՝ սույն օրենքն ուժի մեջ է մտնում հրապարակմանը հաջորդող օրվանից և տարածվում է 2020 թվականի հունվարի 1-ից ծագած հարաբերությունների վրա: 
Այս առումով, Նախագիծ 2-ի 2-րդ հոդվածից առաջարկում ենք հանել «տարածվում է 2020 թվականի հունվարի 1-ից ծագած հարաբերությունների վրա» բառերը՝ նկատի ունենալով, որ բացակայում է դա նախատեսելու անհրաժեշտությունը, քանի որ 88 ապրանքային խմբում նախատեսված ապրանքների մասով ներմուծման արտոնությունը շարունակում է գործել, իսկ 8802, 8803, 8804 00 000 0 ապրանքային խմբում նախատեսված ապրանքների մասով արտոնությունը վերացել է ժամկետի լրանալու հիմքով:
Սույն դիտողությունը բխում է «Նորմատիվ իրավական ակտերի մասին» օրենքի 28-րդ հոդվածի 1-ին մասի դրույթներից, այն է՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով:
Ինչպես նաև, նույն հոդվածում «հրապարակմանը» բառից առաջ անհրաժեշտ է լրացնել «պաշտոնական» բառը՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթները, որոնց համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
7. ««Շահումով խաղերի, ինտերնետ շահումով խաղերի և խաղատների մասին» օրենքում լրացում և փոփոխություններ կատարելու մասին» օրենքի նախագծի վերաբերյալ առարկություններ չունենք:


	









Չի ընդունվել:
     «Անկանխիկ գործառնությունների մասին» օրենքի 9-րդ հոդվածի 3-րդ մասի համաձայն՝ վճարային քարտեր կամ վճարային տեխնոլոգիաների հիման վրա կիրառվող այլ վճարային գործիքներ ընդունող սարքերի անսարքության դեպքում երկու աշխատանքային օրվա ընթացքում, եթե այլ սեղմ ժամկետներ նախատեսված չեն Կենտրոնական բանկի նորմատիվ իրավական ակտերով, ապա սույն հոդվածի 1-ին և 2-րդ մասերում նշված սուբյեկտները պարտավոր են վերանորոգել կամ փոխարինել տվյալ սարքը։ Եթե վճարային քարտերով կամ վճարային տեխնոլոգիաների հիման վրա կիրառվող այլ վճարային գործիքներով վճարման ընդունումն իրականացվում է հսկիչ դրամարկղային մեքենաներ կիրառելու միջոցով, ապա դրանց անսարքության դեպքում սույն հոդվածի 1-ին և 2-րդ մասերում նշված սուբյեկտները պետք է առաջնորդվեն Կառավարության որոշմամբ հաստատված կանոններով։
      ՀՀ կառավարության 3 դեկտեմբերի 2020 թվականի N1976-Ն որոշմամբ (այսուհետ՝ Որոշում) հաստատված թիվ 1 հավելվածի 43-րդ կետի 2-րդ ենթակետով սահմանվում է, որ ՀԴՄ-ն պետք է կասեցնի գործողությունների կատարումը կտրոն տպելու անհնարինությանը հանգեցնող իրավիճակների (տեխնիկական խնդիրների) առաջացման դեպքում:
     Նույն որոշմամբ հաստատված թիվ 3 հավելվածի 9-րդ կետի համաձայն՝ ՀԴՄ-ի աշխատանքի ընթացքում անսարքություն հայտնաբերելիս` պատասխանատու անձը պարտավոր է անջատել ՀԴՄ-ն և դրա մասին անհապաղ տեղեկացնել իր ղեկավար անձին, որն առավելագույնը 3 ժամվա ընթացքում սպասարկման կենտրոնին տեղեկացնում է ՀԴՄ-ի անսարքության մասին: Մինչև ՀԴՄ-ի նորոգումը կամ այն նորով փոխարինելը` ՀԴՄ-ների պարտադիր կիրառմամբ գործարքներ կատարելն արգելվում է: Նույն հավելվածի 10-րդ կետի համաձայն՝ Սպասարկման կենտրոնն իրավասու ղեկավար անձի կողմից ՀԴՄ-ի անսարքության մասին տեղեկանալուց հետո Երևան քաղաքում 24 ժամվա ընթացքում, իսկ մարզերում 72 ժամվա ընթացքում ստուգում է անսարք ՀԴՄ-ն և անհրաժեշտության դեպքում ՀԴՄ կիրառող կազմակերպության ղեկավարի կամ պատասխանատու անձի հետ կազմում է ՀԴՄ-ն անսարք լինելու վերաբերյալ ակտ: ՀԴՄ կիրառողի պահանջով սպասարկման կենտրոնը Երևան քաղաքում 24 ժամվա ընթացքում, իսկ մարզերում 72 ժամվա ընթացքում ՀԴՄ կիրառողին տրամադրում է ժամանակավոր օգտագործման ՀԴՄ՝ վերանորոգման աշխատանքների ամբողջ ժամանակահատվածի համար, իսկ ՀԴՄ սարքի վերանորոգման անհնարինության մասին ակտ կազմելուց հետո՝ առավելագույնը 10 աշխատանքային օր ժամկետով:
        Հաշվի առնելով վերոգրյալը՝ հայտնում ենք, քանի որ  վճարային գործիքներ ընդունող սարքերի անսարքության, ինչպես նաև տեխնիկական խոչընդոտների առաջացման դեպքերում վերոնշյալ օրենքով նշված սուբյեկտները պետք է առաջնորդվեն Կառավարության որոշմամբ հաստատված կանոններով, իսկ այդ կանոնները Որոշմամբ արդեն կարգավորված են, ուստի հարկային պարտավորությունները կարող են առաջանալ Որոշմամբ սահմանված խախտումների առաջացման դեպքերում: 
   Միաժամանակ, պետք է նկատի ունենալ, որ եզրակացության մեջ հիշատակված օրենքի 9.1-րդ հոդվածը ԱԺ կողմից 09.06.2022թ. ընդունված օրենքով շարադրվել է նոր խմբագրությամբ։ Ընդ որում, նախագիծը ներկայացնելիս կառավարության ներկայացուցիչ է հանդիսացել նախարարի տեղակալը։

Չի ընդունվել:
Նախագիծը ընդունվելու է 2022 թվականի հուլիսի 1-ից հետո, երբ արդեն ուժի մեջ մտած կլինի ՀՕ-20-Ն օրենքը, ուստի առաջարկվող փոփոխությունը կատարելու անհրաժեշտությունը բացակայում է:


















Ընդունվել է:
    Նախագծի 5-րդ հոդվածը խմբագրվել է՝ նախատեսելով  Նախագծի 3-րդ հոդվածով նախատեսվող ենթաօրենսդրական նորմատիվ իրավական ակտերի ընդունման ժամկետ:







































Չի ընդունվել:
    Նախագծի 4-րդ հոդվածով չի նախատեսվում  խախտման արձանագրման դեպքում տուգանքի չափերի մեծացում, այլ հստակեցվել են վարչարարության հետ կապված ընթացակարգերը:


































Չի ընդունվել:
    Առաջարկությունը հիմնավորված չէ: Ըստ էության Նախագծի 1-ին հոդվածի կարգավորման բովանդակությունը չի փոփոխվում, իսկ Նախագիծը մշակվել է՝ հաշվի առնելով իրավական որոշակիության սկզբունքը՝ օրենքում առկա տարընթերցումները վերացնելու նպատակով:
































Չի ընդունվել:
   Նույն ամփոփաթերթի 5-րդ կետի հիմնավորմամբ:


















Ընդունվել է:
Նախագծի 2-րդ հոդվածը խմբագրվել է և լրացվել է «պաշտոնական» բառը:







Ընդունվել է:










